                        BAKI  DÖVLƏT UNİVERSİTETİ
İQTİSADİ  SOSİAL  COĞRAFİYA  fənnindən
COĞRAFİYA  fakültəsinin  II   kurs tələbəsi-Emin Şahbazlı
1. Kurs işinin mövzusu:Miqrasiya.Müasir miqrasiyanın əsas istiqamətləri
2. Tapşırıq:
3. Tapşırığın verilmə sualları:
4. Məqsəd:
5. Kurs işinin planı:
Fəsil 1..........  Miqrasiyanın mahiyyəti əsas növləri, Miqrasiyanın formalaşmasının əsas mərhələləri
Fəsil 2.......... Miqrasiyanın müasir coğrafi vəziyyəti, Dünyada baş veən etnik ziddiyət,siyasi sistemlər,qeyri bərabər,iqtisadi inkişafın miqrasiyaya təsiri, Müasir miqrasiyanın əsas istiqamətlərinin coğrafiyası
Nəticə........................
Ədəbiyyat........... 1.Əliyev Ə. Müasir beynəlxalq hüquqda insan hüquqları, əhali və miqrasiya problemləri. Bakı: Qanun,2007, 2.Sərdarov M. Qloballaşma və miqrasiya siyasəti. Bakı:Təknur,2010,
3.www.ogu.edu.tr/images.4. http://beyin-gocu.nedirogren.com/
5. Elşən Nəsibov-miqrasiyanın əsasları,miqrasiologiya,dünya miqrasiya mərkəzləri  BAKI-2014
Yerinə yetirilmə müddəti:
Kafedra müdrü:  ................... (imza)          Elmi rəhbər: .................
“.... “..........20.... il                                  “....  “.........
Protokol №                                                Qəbul etdi.
“... “.........20....il                              Tələbə:.............(imza)
.........................(imza)                    “....”.................20..... il.              BAKI  2015            
           Miqrasiya.Müasir miqrasiyanın əsas istiqamətləri

Insanın əmələ gəməsi və fəaliyyəti ilə bağlı coğrafi dəyişikliklər baş Vermişdir.insan təkamülünün başlanğıcında o bütövlükdə təbiətin qanunlarına tabe olurdu.onun yaşayış məkanı isti və rütubətli iqlimi olan meşə və savanna zonalarını əhatə edirdi.əhalinin artımı və qida mənbələrinin məhdudlaşması insanların tədricən şimal və cənub istiqamətlərində miqrasiyasına səbəb olmuşdur. Miqrasiya bir fenomen kimi bəşər tarixinin bütün dövrlərində mövcud olan ictimai reallıq və mühüm prosesdir. İnsanların həyatında əhəmiyyətli yer tutan miqrasiya prosesinin öyrənilməsi hər zaman diqqəti cəlb etmiş və bu gün də aktuallığını saxlayır. Miqrasiya tələbat xarakterli çoxmotivli ictimai hadisə olub, həm də virtual məkanda mobillik vasitəsilə reallaşır.Miqrasiya və onu doğuran səbəblərin araşdırılması, dünya dövlətləri tərəfindən miqrasiya proseslərinin tənzimlənməsi sahəsində ümumi qaydaların müəyyənləşdirilməsi müasir qloballaşma əsrində həlli vacib, aktual məsələlərdən birinə çevrilmişdir. Miqrasiya proseslərinə nəzarət edilməsi dünya ölkələrinin ictimai-siyasi sabitliyinin qorunmasında böyük rol oynayır. Əks halda miqrasiya siyasətinin tənzimlənməsi və bu proseslərlə bağlı qəbul olunan qanunlar səmərəsiz ola bilər. Miqrant axınlarının cəmiyyətin sosial infrastrukturuna və vəziyyətinə təzyiqi nəticəsində yaranan təhlükələr müasir Avropanın ən mürəkkəb problemləri sırasındadır. 
Miqrasiya - dini, iqtisadi, siyasi, sosial ve digər səbəblərə görə insan qruplarının daimi və ya müvəqqəti yaşamaq məqsədi ilə bir yaşayış məkanından digər yaşayış məkanına köçməsidir. Miqrasiya termini latın mənşəlidir, Migratio sözündən olub – Köçmək deməkdir. İnsanların müxtəlif səbəblərə görə yaşayış yerlərini daimi və ya müvəqqəti olaraq dəyişməklə bağlı bir yerdən başqa yerə hərəkətini əks etdirir, bir başqasına yerləşməsi ilə əlaqədar olan coğrafi yer dəyişdirmə hərəkətidir.






Miqrasiya prosesi aşağıdakı mərhələlərdən ibarətdir: potensial miqrasiya, lazımi qaydada miqrasiya, yeni həyat şəraitinə uyğunlaşma, identifikasiya. Təbii ki, əhalinin yerdəyişməsinin baş verməsi üçün müəyyən təsiredici səbəblər olmalıdır.
                       
Bu səbəbləri iqtisadi – sosial və qeyri – iqtisadi sosial amillər olmaqla 2 qrupa bölmək olar. İqtisadi sosial amillərə yaşayış səviyyəsinin aşağı olması, işsizlik, əmək haqqının azlığı, yaşayış tərzləri arasındakı fərqlər və s. Daxildir. Qeyri-iqtisadi amillər sırasına isə müharibələri, zəlzələləri, xəstəlikləri, dini və irqi ayrı seçkiliklər zəminində münaqişələri, siyasi baxışların müxtəlifliyi, aclığı, iqlim əlverişsizliyini, köçəri həyat tərzini və s. daxil etmək olar. Miqrasiya axınlarının iqtisadi konteksti nisbətən daha universal yanaşma hesab olunur. Təsadüfi deyil ki, miqrasiya uzun illər məhz iqtisadi-sosial mahiyyətli fenomen kimi təhlil edilmişdir. İqtisadi yöndən təhlil edilərkən miqrasiya dövlətin insan ehtiyatlarının, əmək bazarlarının, insan qüvvəsinin sağlam rəqabəti və təbii inkişaf qanunauyğunluqlarını təmin edən obyektiv nizamlayıcı amil hesab olunur.Odur ki, nəticədə miqrantların böyük əksəriyyəti inkişaf etmiş sənaye ölkələrinə getməyə üstünlük verirlər. Fərdin öz yaşayış yerini dəyişmək və yeni yerdə məskunlaşmaq məqsədi miqrasiyanın başlıca əlamətidir. Onun mahiyyətinin dərk edilməsində yaşayış sahəsi olan “doğma ev” anlayışı, bu evdə yaşayan şəxsin fərdiliyini büruzə verməklə, mühüm əhəmiyyətə malikdir. Odur ki, ezamiyyə, növbəli iş üsulu (yataqxanada yaşamaq) mobilliyin təzahürü olsa da, miqrasiyaya aid deyil. Miqrasiya anlayışı üçün yaşayış yerinin qəti şəkildə birdəfəlik dəyişdirilməsi, əvvəlki yaşayış yerinə bir daha qayıtmamaq məramının olması vacib məqamlardır. Miqrasiya fenomeninin meyarları: fərd tərəfindən olma yerinin koordinatlarının dəyişdirilməsi (mobillik faktoru); fərdin öz maddi vəziyyətini yaxşılaşdırmaq məramı (tələbat faktoru) və fərdin yeni yaşayış yerində məskunlaşmaq, onu özünün “ikinci vətəni” hesab etmək əzmi (stabillik faktoru) ilə ifadə oluna bilər. Miqrasiyanın bu amilləri həmin prosesin axınına, həcminə və intensivliyinə təsir göstərən sosial şərtlər məcmusu kimi çıxış edir. Miqrasiyanın mahiyyətini onun etnik, iqtisadi, siyasi-coğrafi problemlərlə əlaqəli olması müəyyənləşdirir. Bu baxımdan miqrasiya insanın tələbatının tam və təminatlı ödənilməsinə yönələn, öz mövcudluğunun yaxşılaşdırılması əzmi ilə fərqlənən mobilliyin təbii təzahürüdür. Miqrasiyanın tələbat motivləri qismində çıxış edən amilləri:
 - öz potensialını daha dolğun reallaşdırmaq istəyindən irəli gələn miqrasiya: burada özünütəsdiq, daha təminatlı həyat qurmaq, özünə daha mənalı həyat tərzi təmin edən yerin axtarışı cəhdləri başlıca motiv kimi çıxış edir;
 - özünü qüsurlu və uğursuz hesab etməkdən irəli gələn miqrasiya: cəmiyyətlərdə elə qrup insanlar mövcuddur ki, gündəlik həyatda özünü tapmaq qabiliyyətinə malik olmadıqlarından miqrasiyanı vəziyyətdən çıxış yolu və ruhun rahatlıq mənbəyi kimi seçirlər;
 - obyektiv olaraq əhalinin müəyyən hissəsinin yaşayış səviyyəsi aşağı olan ərazilərdən müvəffəqiyyətli həyat arzusu ilə köçməsi;
 - əhalinin yaşayış səviyyəsinin yüksək olduğu yerlərin, həmin yerlərin sakinlərinə qibtə olunması səbəbindən seçilməsi nəticəsində irəli gələn miqrasiya;
 - siyasi motivli miqrasiya. Belə miqrasiya fərdin öz doğma ölkəsində perspektivsizliklə üzləşməsi nəticəsində meydana gəlir. Bəzi hallarda yeni yerlərdə miqrantların ağlasığmaz müvəffəqiyyətlər qazanmaq imkanları əldə olunur. Bütün miqrasiya proseslərinin ümumi cəhəti kimi fərd üçün əvvəlki yerdə yaşamağın qeyri-məqbulluğu, o cümlədən əvvəlki yerdə qalmanın davam etdirilməsinin inkar edilməsinə çatdırılmış qeyri-qənaətbəxşlik çıxış edir. Miqrasiya məhz yerdəyişməyə çevrilmiş, ödənilməmiş tələbatlar enerjisidir. Həmin enerji miqrasiya faktına bu ardıcıllıqla çevrilir:
 - həyat tərzi və şəraitilə razılaşmamaq;
- dəyişiklik etmə ideyasının meydana gəlməsi;
 - yeni yaşayış yerinin obrazı barədə təsəvvürlər yaranması;
 - miqrasiya məramının formalaşması; 
- yerdəyişməyə başlama kimi qruplaşdırmaq mümkündür.Mobillik təzahürü olaraq, miqrasiya çoxşaxəlidir:dövlətdaxili və dövlətlərarası miqrasiya; siyasi və iqtisadi miqrasiya; leqal və qeyri-leqal miqrasiya; fərdi və kütləvi miqrasiya; daimi və müvəqqəti miqrasiya;birdəfəlik və çoxdəfəlik miqrasiya; hazırlıqlı və gözlənilməz miqrasiya; şəxsi və təhlükəsizlik baxımından miqrasiya və s. İnsanların mobilliyinə və məskunlaşmasına həlledici təsir göstərən hadisələrdən biri də milli dövlətlərin yaranması olmuşdur. Dövlətlərarası miqrasiya həm də xarici beynəlxalq miqrasiya kimi təqdim edilir. Bu zaman əhalinin dövlət sərhədlərini keçməklə, ərazi hərəkəti nəzərdə tutulur. Belə yerdəyişmələrin məqsədi müxtəlif ola bilər: yeni yaşayış, təhsil və iş yerləri axtarma, siyasi, milli və iqtisadi təqiblərdən yayınma. Beynəlxalq miqrasiya iki istiqamətdə təqdim olunur:
 - emiqrasiya –( latınca Emigro sözündən olub - köçmək deməkdir) başqa ölkəyə daimi və müvəqqəti, uzunmüddətli yaşayış üçün (əksər hallarda vətəndaşlığı dəyişməklə, könüllü və ya məcburi, özbaşına və ya mütəşəkkil) köçmə;
 - immiqrasiya – (Latınca Immigro sözündən olub - yerləşirəm deməkdir)ölkəyə daimi və ya müvəqqəti (əksər hallarda yeni vətəndaşlıq əldə etməklə) gəlmə. 
Miqrasiyanın struktur elementlərinin tədqiqi də onun mahiyyətinin öyrənilməsində əhəmiyyətlidir. Həmin strukturu təşkil edən elementlər  bunlardır.
1. Kompakt məskunlaşma; nisbətən kiçik əraziyə miqrant qismində gəlmiş bir etnos nümayəndələrinin birgə yaşaması. Bir qayda olaraq, kompakt məskunlaşmanın iki tipi olur: açıq və qapalı. Burada əsas fərq ərazidəki başqa etnosların dost və ya düşmən mövqe tutmasında əks olunur. Qapalı kompakt məskunlaşma “qetto” adlanır. Qetto üçün xarakterik cəhət başqalarına qarşı aqressiv mövqe tutmaqdan ibarətdir. Miqrantların kompakt məskunlaşması həmin yerin cəlbedici olması və ya da miqrantların sürətlə törənərək artması ilə bağlıdır. 
2. Diffuz məskunlaşma; bu cür məskunlaşma o zaman baş verir ki, yerli əhali ilə miqrantlar arasında qarşılıqlı dözümlülük mövcuddur və onlar arasında mədəni mübadilə mövcuddur. Assimilyasiya. O, tam və qismən baş verir. Qismən assimilyasiya zamanı fərd sanki ikili həyat yaşayır, bir tərəfdən ətrafdakıların davranış xarakterini tam mənimsəyir, digər tərəfdən ailədə milli adətlərini qoruyub saxlayır, ənənəvi bayramları qeyd edir. 
3. Diaspor. Bir neçə əlamətə görə diaspor ən maraqlı miqrasiya reallığıdır. Bir tərəfdən diaspor dövlətlərarası miqrasiyadır, digər tərəfdən o özündə həm diffuz, həm də kompakt məskunlaşmanı uzlaşdırır. Diaspor fərdlərin yad mühitdə mövcud olmasının çoxəsrlik məktəbidir. 
4. Milli-mədəni muxtariyyət. Belə muxtariyyətin məqsədi qarşılıqlı yardımın təşkili, etnosa məxsus mədəni ənənələrin, dilin qorunması, mənəvi dayaq durmaqdır. 
5. Antisistem. O, xarakterindən və mahiyyətindən asılı olmayaraq, ölkədə və cəmiyyətlərdə istənilən mövcud vəziyyətə alternativ məzmunlu ictimai reallıq və fərdi psixologiyanı ehtiva edir. Miqrasiyanın bu təzahürünün başlıca əlaməti fərdin ölkəni tərk etmədən psixoloji cəhətdən yadlaşması ilə səciyyələnir. Fərd nə istədiyini deyil, nəyi qəbul etmədiyini dəqiq bilir, o, tənqidlə məşğul olur və bundan həzz alır, onun psixikası patologiyaya məruz qalaraq arzu olunanların deyil, arzu olunmazların obrazlarını formalaşdırmağa qadir olur. XX əsrdə miqrasiya axınlarının intensiv şəkildə genişlənməsi müşahidə olunur. Əsrin sonunda isə miqrasiya fenomeni bütün qlobal problemlərin tərkib hissəsinə çevrilir. Bu da miqrasiya siyasətinə yeni yanaşmaları tələb edir. Müasir dövlətlərarası münasibətlər sistemində qeyri-qanuni miqrantların statusunun tənzimlənməsi mühüm əhəmiyyət kəsb edir. Bütün dövlətləri əhatə edən qeyri-qanunimiqrasiyanın geniş vüsət alması bu problemin həllinin əhəmiyyətini daha da artırır.  Beynəlxalq miqrasiya 80-ci illərin sonu 90-cı illərin əvvəllərində yeni fazaya daxil oldu və müasir miqrasiya dalğası: onun genişlənmiş ölçüləri və intensivliyi; miqrantların cins, yaş və təsnifat strukturunun dəyişməsi; miqrantlar sırasında qaçqınların sayının kəskin artması kimi xüsusiyyətlərlə səciyyələnir. Dövlətlər formalaşdıqdan, sərhədlər müəyyənləşdirildikdən sonra miqrasiya özünün müasir məzmununu əldə edir, digər tərəfdən isə sərhədləri və dövlətin özünü inkar edən qüvvəyə çevrilir. Müasir həyatın faktı olan miqrasiya özünün tələb olunanlığı ilə şərtlənir.
Fərd özünün tələbatlarını tam və hərtərəfli ödəmək üçün həyat fəaliyyətinin istənilən formasını seçir. Miqrasiyanın nəzəri aspektlərinin öyrənilməsi onun yeni qanunauyğunluqlarının, tiplərinin, növlərinin, formalarının üzə çıxarılmasına, miqrasiya axınlarının qüvvəsini, dərinliklərini və səbəblərini aşkarlamağa imkan verir. Miqrasiyanın mahiyyəti onun növlərinə nəzər yetirməklə aydınlaşır. Əhalinin məkanda hərəkətinin özünəməxsus xarakterik xüsusiyyətlərə və fərqli məqsədlərə malik dörd əsas növü vardır: epizodik, mütəmadi, mövsümi və daimi miqrasiya. 
Epizodik miqrasiya həm eyni, həm də müxtəlif istiqamətlərdə mütəmadi və ya fasilələrlə özündə işgüzar, istirahət və digər səfərləri birləşdirir. Əgər biznes səyahəti zamanı əmək qabiliyyətli birliklər iştirak edirsə, deməli istirahətsəyahətlərində əhalinin qalan hissəsi də cəlb olunur.Bu miqrasiya növü digər miqrasiya növlərinə nisbətdə daha geniş yayılmışdır. Bu xüsusiyyətindən asılı olaraq epizodik miqrasiyanın iştirakçılarının tərkibi olduqca müxtəlifdir. Mütəmadi miqrasiyaya müxtəlif məskunlaşma məntəqələrində yerləşən yaşayış yerlərindən iş yerlərinə (və geri) gündəlik və ya həftəlik səfərlər addir.
Mütəmadi miqrasiyada bir çox ölkələrdə, şəhər və kənd əhalisinin böyük bir hissəsi iştirak edir. Bu miqrasiya əsasən mərkəzləri böyük və ən iri şəhərlər olan metropollarda həyata keçirilir.
 Mövsümi miqrasiya - əmək qabiliyyətli əhalinin öz daimi yaşayış yerlərini saxlamaqla müvəqqəti iş yerlərinə müəyyən müddətə, adətən bir neçə aylıq köçməsidir.Mövsümi miqrasiya yalnız yaşayış standartlarını yüksəltmir, həm də istehsalatdaişçi qüvvəsinə olan tələbatı təmin edir.Belə miqrasiya bəzi sahələrdə işçi qüvvəsinin zamanla qeyri-bərabər olduğu bölgələrdə meydana çıxır. Nəticədə, işin daha böyük həcmdə olduğu mövsümlərdə bu sahələr adətən tələb olunan işçi qüvvəsindən daha artığına ehtiyac duyur. Belə ki, o yerli əmək resursları hesabına təmin oluna bilmədiyi üçün, digər bölgələrdən əlavə işçi qüvvəsi cəlb edilir.
Daimi miqrasiya və ya geri qayıtmağı nəzərdə tutmayan miqrasiyadır və eyni zamanda iki vəziyyətə cavab verir: birincisi, əhali bir yaşayış məntəqəsindən digərinə hərəkət edir, ikincisi, bu hərəkət yaşayış yerinin daimi dəyişdirilməsi ilə müşayiət olunur.Birinci şərt miqrantların yaşayış yerlərini köçdükləri məskunlaşma məntəqələri daxilində mümkün miqrasiyasını, ikincisi isə - digər yaşayış yerlərinə qayıdış məqsədli və ya qısamüddətli səfərləri istisna edir. Bu miqrasiyanı digər miqrasiya növlərindən fərqləndirən başlıca xarakterik xüsusiyyəti miqrasiya olunan ərazilərdə əhalinin daimi tərkibinin formaqlaşmasında əhəmiyyətli rol oynamasıdır.Təbii ki, daimi miqrasiya ilə digər miqrasiya növləri arasında aşılmaz divar yoxdur. Miqrasiyanın bir növü digərinə çevrilə bilər və ya onun başlanğıc nöqtəsi kimi çıxış edə bilər. Miqrasiyanın müxtəlifliyinin təsnifatlandırılmasının növləri də müxtəlifdir və bir çox müəlliflər tərəfindən tədqiq olunur. Daima miqrantlar tərəfindən inzibati sərhədyanı ərazilərin keçilməsimeyarları öndə dayanır. Buna əsasən, hər şeydən əvvəl xarici və daxili miqrasiyanı qeyd etmək olar. 
Əhalinin daxili miqrasiyasına ölkə daxilində inzibati və ya iqtisadi-coğrafi sahələri arasında, yaşayış məntəqələri və s. çərçivəsində hərəkət daxildir.Daxili məskunlaşma (məsələn, eyni şəhər daxilində yaşayış yerlərinin dəyişdirilməsi) əhali miqrasiyası termini yalnız geniş mənada nəzərdən keçirilir. Burada həmçinin kənd və şəhər əhalisinin miqrasiyasını fərqləndirirlər. Daxili miqrasiya hər hansı bir ölkənin sərhədləri daxilində meydana gələn miqrasiyadır. Bu yer dəyişdirmə hərəkəti nəticəsində ölkə əhalisində hər hansı bir azalma və ya artma olunmur, ölkə daxilində şəhər əhalisi artarkən, kənd əhalisi azalır.
1. Zaman kriteryasına uyğun olaraq daimi və müvəqqəti miqrasiyanı (tərkibinə müvəqqəti təhsil miqrasiyası, müəyyən müddətə ucqar ərazilərə miqrasiyanın daxil olduğu və s.) fərqləndirirlər.
2.  Miqrasiyanın səbəblərindən asılı olaraq, siyasi, iqtisadi, sosial, hərbi (məsələn, evakuasiya), etnik, demoqrafik (nikah miqrasiyası) ekoloji və ya iqlim şəraitinə görə miqrasiyaları qeyd etmək olar. 
3. Bondıreva S.K. könüllülük amili əsasında suveren və məcburi miqrasiyanı təsvir edir: birinci halda, öz tələbatlarından asılı olaraq fərd miqrasiya haqqında qərarı xarici təzyiqlər olmadan qəbul edir, ikinci halda - miqrasiyanın səbəbi fərddən asılı olmur. Məcburi miqrasiya insanlaravə ya onların ailə üzvlərinə qarşı törədilmiş zorakılıq və ya təqiblər, yaxud belə zorakılıq və ya təqiblərə məruz qalmasına real imkan yaranması nəticəsində, habelə iqtisadi, təbii, texnogen xarakterli fövqəladə hallar nəticəsində yaşayış yerlərini tərk etmiş insanların ərazi hərəkəti kimi müəyyənləşdirilə bilər . 
Məcburi miqrasiya baş vermə səbəblərindən asılı olaraq bir neçə şəkildə təzahür edir. Vətəndaş müharibəsi, ümumiləşdirilmiş zorakılıq, milliyyət, irq, din, zülm, siyasi fikir və ya müxtəlif sosial qruplara mənsubluq səbəbiylə təqib olunaraq öz evlərini tərk etmək məcburiyyətində qalan və dövlət hakimiyyəti orqanlarının onları qorumaq iqtidarında olmadığı və ya bunu etmək istəmədiyi insanların məruz qaldığı miqrasiya münaqişə ilə bağlı məcburi miqrasiyadır.
Bu məcburi köçkünlərin böyük bir hissəsi sığınacaq axtarmaq məqsədilə beynəlxalq sərhədləri keçməklə miqrasiya edir. Onların bəziləri beynəlxalq hüquq əsasında sığınacaq axtara biləcəyi halda, başqaları anonim qalmağa üstünlük verə bilər, bəlkə də onlar sığınacaq ala bilməyəcəklərindən və gəldikləri ölkəyə qaytarılacaqlarından ehtiyat edirlər.
                        
  
Soyuq müharibə başa çatdıqdan sonra, bütün dünyada silahlı münaqişələrin sayının artması müşahidə olunmuşdur. Bunların birçoxu son dövrdə milli, etnik və ya dini separatçı mübarizələr zəminində baş verən daxili qarşıdurmalar, münaqişələr olmuşdur. Bu dövrdə qaçqınların sayında böyük bir artım olmuşdur, əhalinin miqrasiyası münaqişə edən tərəflərin tez-tez istifadə etdiyi strateji taktikaya çevrilmişdir. Soyuq müharibənin sonlarından başlayaraq hal-hazırda məcburi köçkünlərin sayı dünyadakı qaçqınların sayından daha çoxdur. 2010-cu ildə dünya səviyyəsində sığınacaq axtaran şəxslərin və qaçqınların sayı 11 milyona yaxın idi, məcburi köçkünlərin sayı isə 27,5 milyon idi. İnkişafla bağlı məcburi miqrasiya - Buraya guya "inkişaf"ı artırmaq üçün həyata keçirilən siyasət və layihələr nəticəsində miqrasiya etmək məcburiyyətində olan insanlar daxildir (şəhər təmizləmə təşəbbüslərini, mədənçilik və meşələrin qırılmasını, hava limanları kimi iri miqyaslı infrastruktur layihələri və s.). Fəlakətlərlə bağlı məcburi miqrasiyaya təbii fəlakətlər (sel, vulkanlar, sürüşmələr, zəlzələlər), ekoloji dəyişiklik (meşələrin qırılması, səhralaşma, torpaq deqradasiyası, qlobal istiləşmə) və insan fəaliyyəti ilə əlaqədar yaranan fəlakətlər (sənaye qəzaları, radioaktivlik) nəticəsində miqrasiya edən insanlar daxildir. Aydındır ki, fəlakətlərin bu müxtəlif növləri ilə insanların miqrasiyasının artması arasında sıx əlaqə vardır.                            
Məsələn, sel və torpaq sürüşmələrinin təsiri meşələrin qırılması və kənd təsərrüfatı fəaliyyəti ilə daha da şiddətlənə bilər. Fəlakətlər nəticəsində insanların köçməsi tendensiyalarını və qlobal rəqəmləri qiymətləndirərkən məcburi miqrasiyanın bu kateqoriyasının digərlərinə nisbətən daha mübahisəli və problemli olduğunu görürük.

                                    

İntellektual miqrasiya - buna beyin axını da demək olar. Bu miqrasiya növü yaxşı təhsil görmüş, səriştəli, seçilmiş, peşəkar, mütəxəssis və üstün qabiliyyətliişçi qüvvəsinin ən məhsuldar olduğu vaxtda yetişdiyi az inkişaf etmiş və ya inkişaf etməkdə olan bir ölkədən inkişaf etmiş bir ölkəyə könüllü olaraq işləmək və ya tədqiqat aparmaq üçün yer dəyişməsi və ya axını kimi müəyyən edilə bilər.
Qıt və məhdud resursları ilə yetişdirdiyi qiymətli beyinləri (IQ'ları 130-dan yuxarı olan və ümumi əhalinin yalnız 2%-ni təşkil edir) itirən az inkişaf etmiş və ya inkişaf etməkdə olan kök ölkələrin inkişafı intellektual miqrasiya ilə daha da yavaşladığı halda, inkişaf etmiş ölkələrin yetişmiş beyinlərə daha yüksək ödəniş və daha yaxşı imkanlar təmin etməsi ilə inkişafları daha da sürətlənməkdədir. Beyin axını ölkələr arasındakı inkişaf fərqinin daha da artmasına səbəb olur. Ölkələr üçün ən böyük sərvət istedadlı və intellektual beyinlərdir.  Bunlar kəşf edilib işlənmədikcə heç olub gedə bilərlər. İntellektual miqrasiya qlobal problemdir. İnkişaf etmiş ölkələr arasında belə intellektual miqrasiya olduqca aktualdır. Məsələn, Kanada və İngiltərədən ABŞ-a, Almaniyadan isə İsveçrə və Avstriyaya beyin miqrasiyası müşahidə olunur. Dövlətlərin inkişaf etməsində, dövləti enerjisi tükənmiş bir bədən kimi gücsüz qoyan başlıca fakt, ağıl axınıdır. Beyin axını zamanı, dövlət müxtəlif təbliğatlar nəticəsində qabiliyyətli insan sərmayəsini inkişaf etmiş ölkələrin ələ keçirməsinə göz yumur. Beyin axını, inkişaf etməkdə olan ölkələrin inkişaf etmiş ölkələrə etdiyi qarşılıqsız bir hədiyyə olub, inkişaf etməkdə olan ölkələrdə hər gedən beyin ilə ölkə düşünən beynini itirməkdədir. Beyin axını ölkələrə iqtisadi, sosioloji, siyasi və psixoloji cəhətdən təsir etməkdədir. İnkişaf etmiş ölkələr ixtisaslı işçi qüvvəsi çatışmamazlığının böyük hissəsini ən ucuz üsul olan beyin idxalı ilə qarşılamaqdadır. Bu prosesin işləməsində təbliğat əhəmiyyətli yer tutur. İnkişaf etməkdə olan ölkələr, bu müddətdə yalnız ixtisaslı və ağıllı beyinlərini itirmir eyni zamanda insan təhsili üçün ağır iqtisadi yükü də yüklənir. Bu prosesi asanlaşdırma pilləsi olan təbliğat, cəmiyyət üzərində təmir edilməsi olduqca zəhmətli olan yaralar buraxmaqdadır. Şübhəsiz ki, tək səbəb təbliğat deyil, iqtisadi çatışmazlıqlar, məşğulluq əskikliyi kimi səbəblərdə insanların inkişaf etmiş ölkələrə miqrasiyasını sürətləndirməkdədir. İntellektual miqrasiyanın səbəbləri 6 qrupda toplana bilər: 
- İqtisadi səbəblər: aşağı ödəniş siyasətinin mövcudluğu; vergi dərəcələrinin yüksək olması; iqtisadi qeyri-sabitliyin mövcudluğu; gələcək haqqında narahatlığın olması. - Siyasi səbəblər: etnik mənşə fərqliliyi və ya ayrılığı, meydana gəlməsi; siyasi qeyrisabitliyin meydana gəlməsi; siyasətin iş həyatına girib, ona nəzarət etməsi.
 - Elm və Texnologiya siyasətində səhvlər: tədqiqat və inkişafa əhəmiyyət verilməməsi; elm və texnologiyaya dəyər verilməməsi; fikir istehsalının və ixtiranın gəlir gətirməməsi və dəstəklənməməsi; tədqiqat və inkişafa investisiya qoyuluşunun kifayət qədər təşviq edilməməsi; tədqiqat və inkişafa vergi güzəştlərinin qeyri-kafiliyi, və s.
- Təhsil Sistemindəki əyrilikləri: təhsilə ayrılan vəsatinin azlığı; daimi milli təhsil siyasətinin yoxluğu; təhsildə imkan bərabərsizliyinin olması.
 - İşsizlik: universitet məzunlarının 70%-inin öz peşələri ilə əlaqəsi olmayan işlərdə işləməsi; ən çox işsizliyin Universitet məzunları arasında olması; iş tapa bilməmək problemi.
- Xarici Dildə Təhsil: xarici dildə təhsil beyin köçündə katalizator vəzifəsini görür; xarici dildə təhsil qərbə pulsuz insan resursları hazırlamağa köməkçi olur. Avropa Birliyinə (AB) görə "Beyin axını" iqtisadiyyat və siyasətdə geriləmənin ən əhəmiyyətli göstəricilərindən biridir, buna görə də köçə maneə törətmək üçün təhsilə daha çox sərmayə qoymaq lazımdır. Uzunmüddətli iqtisadi artım və rifahın müəyyənedici amili təhsildir. İnkişaf etmiş və inkişaf etməkdə olan ölkələrin təhsil sistemləri və siyasətləri birbirindən çox fərqlidir. Artan və ya durdurulamayan ağıl axını ölkələrin inkişafını təhdid edər və gələcəklərinin təhlükə altına alınmasına səbəb olar. Ağıl axınının qarşısını almaq üçün əvvəlcə problemə əhəmiyyət verilməli və təfəkkür dəyişdirilməlidir. İnsanların rifah səviyyəsi artırılmalı və həyat standartları yüksəldilməlidir. Yerli və xarici investisiyaların önü açılaraq məşğulluq artırılmalıdır. Sahibkarlıq, istehsal, investisiya və idxal dəstəklənməlidir. İnkişaf etməkdə olan ölkələr varlanmadıqca beyin köçünün qarşısı alına bilməz. Əhəmiyyətli olan əsas məsələ beyin köçünü minimuma endirməkdir. Ölkələr arasındakı gəlir bölgüsü bərabərsizliyi məlumat istehsal etmə və istifadə etmə fərqliliklərindən yaranır. Təhsilli insan sərmayəsinin kasıb ölkələrdən axını və ya qaçışı qərb dünyasının elm və iqtisadiyyatını artırarkən, köç verən ölkələrin inkişaflarını yavaşlatmaqdadır və ya maneə törətməkdədir. Bu da ağıl axınının az inkişafa gətirib çıxardığını göstərir. Ağıl axınına maneə törətmək və ya ona nəzarət etmək yalnız inkişaf etməkdə olan ölkənin əlində deyil. İnkişaf etmiş ölkələrdəki iş və imkanlar olduğu və daha yaxşı bir gələcək təklif edildiyi müddətcə ağıl axınıqaçınılmaz olaraq davam edəcəkdir. Son dövrlərdə bilgi sahibi və daşıyıcısı olan insan gücünü əldə etmək transmilli şirkətlərin əsas məqsədinə çevrilir. Daha sonrakı məqsəd "beyin gücü”nün qorunması və şirkət daхilində saхlanması problemini həll etməkdir. Miqrasiya prosesinin idarəolunmaz tərəfi kimi inkişaf etməkdə olan ölkələrin intellekt aхını, "beyin köçü” və yaхud "beyin aхını” göstərilir. "Brain Drain” kimi ümumişlək leksikona daхil olan "beyin aхını” prosesini tədqiqatçılar müxtəlif cür izah edirlər. Bhaqvati Caqdidi, L.Viagen, R.Martin, Thomas Traubhaaq kimi tanınan tədqiqatçılar "beyin aхını”nı birbaşa miqrasiya ilə əlaqələndirən ölkə daхilində özlərinə iş və gördükləri işə görə az əmək haqqı alan yüksək iхtisaslı kadrların inkişaf etmiş ölkələrə köçməsi kimi qəbul edirlər. "Brain Drain” – "beyin aхını”nın izahı müхtəlif ölkələrdə dərc olunan iqtisadi, hüquqi və sosial terminlər lüğətində aşağıdakı kimi verilir:
"Beyin aхını” – yüksək iхtisaslı mütəхəssislərin öz ölkələrində normal yaşam tərzi qura bilməyərək хarici ölkələrə miqrasiya etməsidir.
"Beyin aхını” ("Brain Drain”) anlayışı elmi ədəbiyyata ilk dəfə Britaniya Kral Cəmiyyətinin hazırladığı hesabatdan sonra daхil olmuşdur. 1962-ci ildə bu anlayış mühəndis, teхnik və alimlərin Böyük Britaniyadan ABŞ-a miqrasiya etməsindən sonra istifadə olunmağa başlanıb. Bu hesabat bütün dünyada səs-küyə səbəb olmuş və dünya alimləri "Brain Drain” anlayışını eyni mənada işlətməyə başlamışlar.
Türkiyənin tanınan alimlərindən Frof.Dr. Muhammer Kaya hesab edir ki, yüksək təhsil səviyyəsi ilə fərqlənən, öz iхtisası üzrə mütəхəssis hesab olunan insanların vətənini tərk edərək güclü dövlətin ali, elmi, transmilli şirkətlərində səadət aхtarması elmi-teхniki inkişafa təkan verməklə yanaşı, vətəndaşları olduqları dövlətlərə ciddi zərbə vurur. 
Birləşmiş Millətlər Təşkilatının (BMT) tərtib etdiyi statistikaya görə, "beyin aхını” nəticəsində ölkəyə dəyən iqtisadi ziyan Y = (R+P+K) N1– (V+E+D) N2 formulu ilə ölçülməlidir. "Beyin aхını” prosesində maraqlı tərəf kimi çıхış edən хarici fondlardan birinin tədqiqatçıları Q.Bumovskiya və C.Lanorin BMT formulunun aşağıdakı kimi açıqlmasını verirlər:
· R – alim və mütəхəssisin peşəkarlığını artırmaq və təhsilini gücləndirmək, tərbiyəsi və təlimi üçün çəkilən хərc;
· P – itirilmiş mənfəət;
· Kn – elmi-teхniki potensialın azalması, elmi kadrların hazırlanmasında keyfiyyət itkisi;
· N1 – geri qayıtmayan mütəхəssis və alimlərin sayı;
· V – "beyin axını”na qoşulan, lakin sonradan vətənə geri dönən düşünən beyinlərin sayəsində əldə edilən mənfəət;
· E – keçmiş miqrantların ölkənin iqtisadi-elmi həyatına təkrar cəlb edilməsindən sonra dövlətin qazandığı mənfəət;
· D – Düşülən beyinlərin qazancları, pul köçürmələri, elmi-teхniki ixtiraları, dövlət büdcəsinə verdikləri хeyir, qurduqları biznes, aldıqları qonorar və s. dövlətin əldə etdiyi mənfəət;
· N2 – Geri dönən mütəхəssis və alimlərin sayı.

Kriminal miqrasiya. Ümumiyyətlə, onu məqsədi cinayət törətmək olan miqrasiya kimi müəyyən etmək olar. Bu təsnifata uyğun olaraq kriminal miqrasiya əhalinin kriminoloji səbəblərdən dolayı köçürülmə miqrasiyasiyasına aiddir. Məhz subyektiv amil (cinayət törətməyə meyillilik, cinayətlərin sayı və ya cinayət fəaliyyəti ilə məşğul olmaq) kriminal miqrasiyanın xarakterini müəyyən edir. Əlbəttə, bu cür miqrasiyanın motivasiyası fonunda kifayət qədər geniş səbəblər spektri (tamahkarlıq, intiqam, siyasi mülahizələr və s.) göstərilə bilər, lakin cinayətkar miqrant, şübhəsiz, başa düşür ki, onunyaşayış yerini daimi və ya müvəqqəti olaraq dəyişməsi birbaşa onun kriminal fəaliyyəti ilə bağlıdır. 
  


Nəzəri və praktiki cəhətdən cinayətkarların səlahiyyətli orqanlardan və ya məsuliyyətdən qaçmaq üçün öz yaşayış yerlərini dəyişmələri halları ilə tez-tez rastlaşmaq olur. Bu hadisəni kriminal miqrasiyaya aid etmək olmaz, çünki onun subyektiv tərəfi cinayətin törədilməsi səbəbi ilə yaşayış yerinin dəyişdirilməsindən köklü şəkildə fərqlənir. Başqa sözlə, kriminal miqrasiya məqsədyönlü cinayət fəaliyyəti ilə bağlı anlayışları tərkibinə daxil edir. Cinayətkar fəaliyyətin xarakteri cinayətkarların miqrasiyasını labüd edir. Kriminal miqrasiyanı müxtəlif hadisələrin kontekstində nəzərdən keçirmək olar: milli-etnik, sosial-iqtisadi, siyasi, demoqrafik. Bu cür yanaşmalar cinayətkarların miqrasiyası prosesinin əsas cəhətlərinin müəyyənləşləşdirilməsinə yönəlmişdir və bu da onların mənşəyinin və məzmunun daha dərindən anlaşılmasına imkan verir. Belə ki, sosial-iqtisadi nöqteyi nəzərdən, kriminal miqrasiya kriminal biznesinsosial infrastrukturunun kifayət qədər güclü ayrılmaz hissəsidir. Bu birinci yanaşmadır. İkincisi, qanuni biznes də böyük ölçüdə kriminallaşdırılmışdır, belə ki, cinayətkarların miqrasiyası bu və ya digər ölkələrdə iqtisadi münasibətlərin bütün sisteminin vəziyyətinə öz təsirini göstərir. Üçüncüsü, iqtisadi inkişaf miqrantların, o cümlədən o qrupların axınına səbəb olur ki, birbaşa cinayətlərin törədilməsinə yönəlmişdir. Siyasi aspektdə isə kriminal miqrasiya geosiyasi amillərin, eləcə də cinayətkarları özünə cəlb edən, yerli müharibələr və silahlı münaqişələrintəsiri ilə bağlıdır. Cinayətkar miqrantlar bir növ dəstəyə çevrilirlər, hansı ki, siyasi məqsədlərin müəyyənləşdiriliməsində onlardan bir vasitə kimi istifadə olunur, xüsusilə də bu vasitələri zəruri hallarda qurban vermək olar. Kriminal miqrasiyaya kütləvilik xarakterikdir. Kriminal miqrasiyanın mobil xarakteri cinayətkarlığın və ya bunun tam əksinin inkişafını əks etdirir. Belə ki, birincisi, kriminal miqrasiyanın öyrənilməsi cinayətin vəziyyəti, əlamətləri haqqında daha dolğun təsəvvür yaratmağa imkan verir, ikincisi isə, göstəricilərin, cinayət tendensiyalarının təhlili qismən də olsa cinayət məqsədilə edilən miqrasiyaların xarakterini göstərir. Kriminal miqrasiyanın cinayətkarlıqla əlaqəsi ona xas olan əlamətlər kimi gizlilik və nisbi məxfiliyin adlarını çəkməyə əsas verir. Gizlilik kriminal miqrasiyasının obyektiv xüsusiyyətlərinə "yaxın" olaraq cinayət törədilməsi məqsədilə ərazi hərəkətlərinin özlərinin, eləcə də səbəblərinin gizli, təsbit olunmayan xarakteri ilə ifadə olunur. Məxfiliyə gəldikdə isə burada vəziyyət cinayətkarların bacarığından və hüquq mühafizə orqanlarının onlara qarşı hazırlığından daha çox asılıdır. Kriminalmiqrasiya "təbii" miqrasiya ilə müşayiət edilə bilər. Bu halda, cinayətkarların miqrant axınlarından öz cinayətkar məqsədlərini örtbas etmək üçün istifadə etmələrinə və bu faktın nə dərəcədə yayıldığına diqqət yetirmək olduqca vacibdir. Burada belə bir maraqlı sual yaranır: kriminal texnologiyanın ixracını (idxalını) dakriminal miqrasiyaya aid etmək olarmı? Hesab edilir ki, bu suala müsbət cavab vermək lazımdır. Kriminal texnologiyalar xüsusilə cinayətlər törədilməsi məqsədilə ixrac və ya idxal edildiyi üçün deməli, bu cür hərəkətlər prinsipcə kriminal miqrasiya anlayışına aiddir, əlbəttə, bu cür miqrasiyanın məlumat (texnoloji) xarakteri daşıması göstərilməlidir. Beləliklə, kriminal miqrasiya - cinayət törətmək məqsədilə şəxslərin miqrasiyası, həmçinin kriminal texnologiyaların hərəkəti ilə müşayiət olunan sosial, nisbətən kütləvi, ictimai təhlükəli fenomendir.  XX əsrin ikinci yarısı üçün beynəlxalq miqrasiyanın bütün formaları ilə yanaşı, müstəqil və özünəməxsus bir təzahürü - əmək miqrasiyası meydana gəlmişdir. Bu proses özünün kütləvi xarakterli olması ilə fərqlənir və hal-hazırda miqrasiya axınlarının əsasını təşkil edir. Bu səbəbdən əmək miqrasiyası dövlət orqanlarının və beynəlxalq təşkilatların diqqət mərkəzindədir.Miqrasiya axınlarının istiqamətlərində stabillik müşahidə olunur və əksər hallarda onlar kəsişir. Burada miqrantları qəbul edən ölkənin imkanları, onun müasir dünyadakı yeri, tarixi, coğrafi və etnik kökləri həlledici əhəmiyyət kəsb edir. İşçi qüvvəsinin beynəlxalq miqrasiyasının beş istiqamətini ayırmaq olar: inkişaf etməkdə olan ölkələrdən inkişaf etmiş ölkələrə miqrasiya;inkişaf etmiş ölkələr hüdudlarında miqrasiya; inkişaf etməkdə olan ölkələr çərçivəsində miqrasiya; keçmiş sosialist ölkələrindən miqrasiya; ixtisaslı işçilərin inkişaf etmiş ölkələrdən inkişaf etməkdə olan ölkələrə miqrasiyası. Əhalinin miqrasiyasının müxtəlif formalarının əsas mənbəyi kimi daha çox sıxlığa malik və kasıb hissəsini təşkil edən inkişaf etməkdə olan ölkələr çıxış edirlər. 90-cı illərin əvvəllərində təkcə Qərb ölkələrində 25 milyona yaxın əməkçi miqrant qeydə alınmışdı ki, onların da yarısını inkişaf etməkdə olan ölkələrdən gələn miqrantlar təşkil etmişdir. Almaniya Federativ Respublikası təkcə 1989-cu ildə bir milyondan çox miqrant qəbul edərək (o cümlədən, 720000 nəfəri ADR-dən gələn etnik almanı) kütləvi miqrasiya ölkəsinə çevrilmişdir. Bu gün planetin 120 sakinindən biri miqrantdır. (13) Hüquqi statusuna görə də işçi qüvvəsinin beynəlxalq hərəkətinin 2 formasıleqalvə qeyri leqal miqrasiyalar vardır. Bu formalar dünyada geniş vüsət aldığı üçünonların üzərində bir qədər geniş dayanmağı məqsədəuyğun hesab edirik. Leqal miqrasiyalar qanunçuluq əsasında ölkədən ezamiyyətə, elmi konfranslarda iştirak etməyə, xidmət vəzifəsinin yerinə yetirilməsinə, daimi və ya müvəqqəti əmək müqaviləsi əsasında işləməyə gedənlərin hərəkətini özündə əks etdirir. Qeyri – leqal miqrasiyalar xəlvəti və ya qeyri – qanuni yollarla ölkədən çıxıb gedən insanların hərəkətini özündə əks etdirir. Bura həmçinin leqal olaraq miqrasiya etmiş, lakin viza müddəti qutarmağına baxmayaraq həmin ölkədə yaşamağa davam edən immiqrantlar da aid edilir. Yalnız qeyri – leqal miqrasiyalar hesabına dövlətlər arasında münasibətlərin pişləşməsi, siyasi didişmələrin meydana gəlməsi özünü biruzə verir. BMT – nin məlumatlarına görə qeyri – leqal miqrasiyalar cinayətkar qruplar üçün gəlir mənbəyinə çevrilib. Artıq demək olar ki, bu bir növ dünya səviyyəsində gəlirli sahəyə çevrilib. Statistik məlumatlara görə dünyada hər il 4 milyon insan cinayətkar qruplar vasitəsi ilə qeyri – leqal olaraq miqrasiya edirlər. Bunların da çox hissəsini insan alverinə məruz qalacaq qadınlar təşkil edir.  SSRİ dağıldıqdan MDB ölkələri kütləvi miqrasiya problemi ilə rastlaşdılar. 2004-cü ilin əvvəlində MDB ölkələrində leqal əmək miqrantlarının sayı 500 min nəfərə yaxın olmuşdur. Lakin bəlli olduğu kimi, MDB ölkələrində əmək miqrantlarının əksəriyyəti qeyri-leqal fəaliyyət göstərir və onların sayı təxminən 10 milyona yaxındır. Təkcə RF qeyrileqal miqratların sayı 3,5 mln. nəfərə qədərdir . Bu gün MDB ölkələri qarşısında bu sahədə başlıca vəzifələrdən biri kimi miqrasiyanın hüquqi tənzimlənməsinə dair qanunvericiliyin təkmilləşdirilməsi çıxış edir. Məcburi miqrasiya problemlərinin həllinə yardım və Müstəqil Dövlətlər Birliyi ölkələrində vahid hüquqi ərazinin formalaşdirilması məqsədilə 1993-cü ildə MDB ölkələri rəhbəri tərəfindən “Qaçqınlara və köçkünlərə yardım haqqında” Saziş imzalanmışdır. Bundan başqa, MDB ölkələrində əmək miqrasiya siyasətinin koordinasiyasına cəhdlər göstərilmişdir. Belə ki, 1994-cü ildə əmək miqrasiyası sahəsində və əməkçi – miqrantların sosial müdafiəsinə dair, 1998-ci ildə isə qanunsuz miqrasiya ilə mübarizə üzrə əməkdaşlıq haqqında sazişlər imzalanmışdır. Miqrasiyanın nəticələri müxtəlif özünü göstərir. Qeyd olunduğu kimi, onlar bəzi hallarda münaqişələrin mənbəyi olaraq, pozitiv və neqativ xarakter daşıyır. Ona görə də hazırda əhali miqrasiyasının tənzimlənməsi demoqrafik siyasətin çərçivəsindən çıxaraq yeni kompleks yanaşmaları, dövlətin və ictimai təşkilatların səylərinin birləşdirilməsini tələb edir. Miqrasiya proseslərinə nəzarət edilməsi dünya ölkələrinin ictimai-siyasi sabitliyinin qorunmasında böyük rol oynayır. Əks halda miqrasiya siyasətinin tənzimlənməsi və bu proseslərlə bağlı qəbul olunan qanunlar səmərəsiz ola bilər. Miqrant axınlarının cəmiyyətin sosial infrastrukturuna və vəziyyətinə təzyiqi nəticəsində yaranan təhlükələr müasir Avropanın ən mürəkkəb problemləri sırasındadır. Müasir dövrdə əhalinin miqrasiyasının son dərəcə intensivləşməsi, onun strukturu, funksiya, forma, mənbə və tipologiyasında baş verən dəyişikliklər dünyanın bütün ölkələri üçün miqrasiya şəraitinin dinamik şəkildə yeniləşməsinə səbəb olur. Bu nəticədə dəyişən miqrasiya reallığına uyğun şəkildə hər bir dövlətin müvafiq təhlükəsizlik siyasətinin həyata keçirilməsini məsələsini ortaya çıxarır. Beləliklə, miqrasiyanın mahiyyətini və ictimai əhəmiyyətini insanın aktivliyinin müxtəlif təzahürləri baxımından nəzərdən keçirdik. Miqrasiya anlayışının, onun növlərinin nəzəri təhlili onu göstərir ki, müasir dünyada qloballaşma şəraitində baş verən miqrasiya proseslərinin tədqiqi və tənzimlənməsiolduqca vacibdir.
Miqrasiyaya səbəb olan amillər çoxaspektlidir. Belə ki, BMT-nin 2013-cü ildə gənclərin vəziyyəti və xüsusi ilə gənc miqrantların müasir dünyaya verdiyi töhfələr və onların qarşılaşdığı çağırışlarla bağlı hesabatında qeyd olunur ki, iqtisadi, ekoloji və demoqrafik amillərin təsiri insanları miqrasiya etməyə məcbur edir və bu tendensiya artır. Sənəddə həmçinin qeyd olunur ki, yaxşı təhsil və iş imkanlarının axtarılması, müharibədən, təbii fəlakətlərdən xilas olunmaq gənclər arasında miqrasiyaya səbəb olan amillərdəndir.
Hər bir hərəkət, hadisə və proses nəticələr verir. Bu nəticələr köklərə bağlı olur. Yəni nəticələr səbəblərdən meydana gəlir. Məsələn, məcburi (zorakı) faktorlar elə hadisələr üçün elə məcburi nəticələr verir, hadisələrin məcburi məzmun və formasını meydana gətirir. Məsələn, müharibə müəyyən ərazilərdə humanitar fəlakətlərin və bu fəlakətlərin tərkibi olan məcburi köçetmələrin əsaslarını meydana gətirir. Miqrasiya ilə nəticələnən (elə miqrasiyaya səbəb olan) universal gözlənilməyən və iradələrdən asılı olmayan səbəblər tərkib baxımından təhlillər əsasında ümumiləşdirilərək, əsasən, ölkələr daxilində və ölkələr arasında baş verən və gərginliklərlə müşahidə olunan müharibələr, siyasi böhranlar, eləcə də təbii fəlakətlər və fövqəladə faktorlara bölünə bilir. Bu kimi gərginliklərin yaranmasının bazasında da müəyyən amillər dayanır. Məsələn, müharibələr, münaqişələr və böhranlarla xarakterizə olunan və nəticə eibarilə ölkələr daxilində və ölkələr arasında məcburi (zorakı) miqrasiyaya gətirib çıxaran gərginliklərin kökündə səbəb kimi bu kimi faktorların dayanmasını qeyd etmək olar:
– ölkə daxilində etniklər arasında dözülməzlik;
 – müəyyən xalqlarda başqa xalqlara qarşı kin və küdurətin baş qaldırması, nifrət hissinin oyanması;
 – dini etiqadlar və digər inanclar arasında barışmazlığın olmaması (dini tolerantlığın bərqərar ola bilməməsi); 
– xalqların böyük imperiyalar yaratmaq iddiaları və s. kimi neqativ hallar;
– azadlıq və suverenlik üçün fərdi və ümumi istəklərmüəyyən etnik qrupun istəkləri və onların dövlətçiliyə qarşı təxribat xarakerli fəaliyyəti və s.;
Məcburi hadisələr köçün məcburi formalarını meydana gətirir. Məsələn, bu məcburi halın nəticəsi sürgünlərdən (miqrasiyanın sürgün forması-məcburi forması) ibarət olur. Dövlətlərdaxili və dövlətlərarası sürgünlərin və deportasiyaların kökündə (deportasiyaya səbəb verən və gətirib çıxaran amillər) xalqlara və qruplara qarşı təzyiqlər, soyqırımlar, müharibələr dayanır. Deməli, universal məcburi köç proseslərinin nəticələnməsinin əsaslarını deportasiyalar və sürgünlər təşkil edir. Hər ikisində repressiyalar tətbiq olunur.
Gözlənilməyən və qeyri-humanist səbəblərə görə köç hallarının meydana gəlməsi əsasən insan həyatına olan risqlərlə bağlı olur. Eyni zamanda bu vəziyyətlərdə həyat üçün tələb olunan kompleks ünsürlərin itkisi halları da yaşanır. Qrup halında məcburi köç etmələr etnik təmizləmələrdən, xalqlara qarşı olan təzyiqlərdən, bu təzyiqləri yaradan ifrat eqoizmdən, dini və mədəni dözümlülüyün olmamasından meydana gəlir. Universal  – gözlənilməyən, yəni iradələrdən asılı olmayan və məcburi xarakter daşıyan səbəblər nəticə etibarilə insanların qrup halında məcburi köç etmələrini meydana gətirir. Qrup halında məcburi köç etmənin də iki mühüm baza əsası mövcud olur: birincisi, bir ölkədə yaşayan xalqlara qarşı birbaşa təzyiqlərin göstərilməsi ilə (ölkədə başqa xalqların hakimiyyəti tərəfindən) meydana gələn qaçqın vəziyyətinin mövcudluğu; ikincisi, ölkənin müharibəyə qoşulması risqləri və müharibələrə qoşulma vəziyyətinin mövcudluğu. Birinci hal birbaşa təcavüzləri (məsələn, Ermənistanda yaşayan azərbaycanlıların erməni xalqı və hakimiyyəti tərəfindən məcburən, zor tətbiq etmək yolu ilə ölkədən qovulması) özündə əks etdirir. Burada hədəf ayrıseçkiliyə məruz qalmış xalq olur, onlar deportasiyaya məruz qalırlar.  
İkinci məsələdə isə ölkə müharibə təhlükəsi ilə üz-üzə qalır, vətəndaş müharibəsi və beynəlxalq müharibə baş verir. Hər iki məsələdə xüsusilə qonşu ölkələrlə sərhəd ərazilərində gərgin rejimlər yaşanır. Məsələn, bu kimi hala misal olaraq qeyd etmək olar ki, 2013-cü ilin avqust ayının sonlarının statistik məlumatına əsasən, Suriyada daxili müharibənin başlamasından sonra, son üç ildə Livana 700 min, İordaniyaya 500 min, Türkiyəyə 400 min, İraqa 150 min suriyalı sığınıb.
Universal gözlənilməyən nəticələrə, yəni cari olmayan, teztez meydana gəlməyən nəticələrə deportasiyaları, deportasiyalardan meydana gələn qaçqınlılığı və məcburi köçkünlülüyü aid etmək olur. Hansı ki, bu kimi halların kökündə səbəb kimi əsasən ərazi iddiaları, etnik təmizləmə siyasəti, mədəni və dini dözümsüzlük dayanır. Məsələn, azərbaycanlıların indiki Ermənistan ərazisindəki tarixi-etnik torpaqlarından köçürülməsi haqqında SSRİ Nazirlər Sovetinin 23 dekabr 1947-ci il tarixli qərarı qəbul olunmuşdur. Bu qərarla Ermənistanın 22 rayonundan 100 min azərbaycanlının köçürülməsi nəzərdə tutulmuş, lakin plan artıqlaması ilə yerinə yetirilmişdir. Bu repressiya və deportasiya sayəsində 24 rayondan və İrəvan şəhərindən (200-dən artıq yaşayış məntəqəsindən) təqribən 100 min nəfər azərbaycanlı deportasiya edilmişdir.Eləcə də məlum Ermənistan Azərbaycan, Dağlıq Qarabağ münaqişəsinin nəticəsi olaraq ölkə daxilindən və Ermənistandan bir milyondan çox insan məcburən köçürülmüşdür. Digər bir faktı da qeyd etmək yerinə düşər ki, vaxtilə Krım tatarları öz doğma yurdlarından köçürülmüşlər. Məsələn, 1944-cü ilin may ayının 11-də Sovet hökumətinin qərarı ilə Krımda yaşayan tarixi yerli tatarlar (Krım türkləri) Özbəkistana, Ural və Sibirə sürgün edildilər. Bu sürgünlər zamanı yüz mindən az olmamaqla insan tələf olmuşdur. Qeyd olunduğu kimi, köçün sürgünlə (köçün sürgün forması-köçün məcburi forması) nəticələnən halları da meydana gəlmişdir. XX əsr boyu azərbaycanlılar sürgünlərə məruz qalmışdır. Bu forma əsasən universal və fərdi qaydada məcburi formanın tərkib hissəsi kimi qeyd olunmalıdır. Sürgünlərin həmçinin siyasi forması da mövcuddur ki, bu da   siyasi və ictimai baxışlarına görə təqib olunan insanlara aid edilir. Məsələn, XX əsrin 20-40-cı illəri ərzində milli ruhda yaşayan və vətənpərvər Azərbaycanlı ziyalıların böyük əksəriyyəti Stalin repressiyalarına məruz qalmışdır. (Qeyd: belə bir statistik məlumat var ki, Stalinin repressiyaları“əksinqilabçı, “trotskiçi”, “casus”, “millətçi”, “üsyançı” kimi müxtəlif ittihamlarla məhkum edilmə, məhkum edilərək sürgün edilmə və öldürülmə- dövründə SSRİ-də 1575259 adam həbs olunmuşdur. Bunlardan 173382 nəfəri guya “əksinqilabi” iş apardığına görə cəzaya məruz qalmışdır, 1344923 nəfər məhkum edilmiş, 681692 nəfər isə güllələnmişdir. Repressiya illərində 100 min nəfərə yaxın Azərbaycan ziyalısı, elm, mədəniyyət, təhsil və din adamları Sibirə, Qazaxıstana və digər yerlərə sürgün edilmişdir. Əhalinin hər min nəfərinə düşən repressiya qurbanlarının sayına görə Azərbaycan birinci yerdə qərarlaşmışdır. Sonrakı yerləri isə Özbəkistan, Ukrayna və RSFSR tuturdu). Bununla yanaşı, ölkələr daxilində baş verən təbii fəlakətlər də universal gözlənilməyən (zəruri miqrasiyanın forması kimi) miqrasiyaya gətirirb çıxarır.  Fərdi və qurup halında məcburi (universal) miqrasiyaya (buna zorakı miqrasiya da demək olar) səbəb olan faktorları tərkib baxımından aşağıdakılar kimi təsnif etmək olar:  – kökündə dayanan faktorlar-etnik təmizləmə istəyi, etnik nifrət, mədəni dözümsüzlük, dini dözümsüzlük; – prosesin həyata keçməsinə şərait yaradan prosesli faktorlar-vətəndaş müharibələri, dövlətlərarası müharibələr, münaqişələr, böhranlar və s. Məcburi və universal, həm də fərdi və qurup şəkilində meydana gələn miqrasiyanın nəticələri (hansı ki, bu səbəblər miqrasiyaya gətirib çıxarır) bunlardan ibarət olur:  
– deportasiyalarla müşahidə edilən ölkədaxili və ölkələrarası köçlər; 
 – repressiyalarla müşahidə edilən ölkədaxili və ölkələrarası sürgünlər
Zəruri hallarla  – forma və məzmunlarla- nəticələnən miqrasiyalar (miqrasiyanın baş verməsinin zəruri əsasları) da mövcud olur. Müharibələr zamanı sərhədlərdən, döyüş bölgələrindən insanların təxliyyəsi (evakuasiyası) həyata keçirilir. Bu proses mülki müdafiə prosesinin tərkib hissəsinə çevrilir. Zəruri miqrasiyaların digər bir səbəbi də iqtisadi inkişafla bağlı olur. Məsələn, yeni sənaye qəsəbələrinin və yeni tələblərə cavab verən yaşayış məskənlərinin salınması ilə əlaqədar olaraq nəzərdə tutulmuş ərazilərdən əhalinin zəruri olaraq köçürülməsini buna nümunə çəkmək olar. Eyni zamanda təbii fəlakətlərdən də qorunmaq məqsədilə də ölkələrdaxili köçürülmələr həyata keçirilir. Məsələn, 2005-ci ildə ABŞ-ın Luiziana ştatında (ölkənin cənubunda) yerləşən Yeni Orlean şəhərində Katrina uraqanının nəticəsi sayəsində ərazisinin 80 faizini su basmış şəhərdən əhalinin zəruri evakuasiyası həyata keçirilmişdir. Su basqınına məruz qalmış şəhərin basqından öncə əhalisi 343 min nəfər təşkil etmişdirsə, 2006-cı ildə, hadisədən cəmi bir il sonra, bu rəqəm 223 min nəfər təşkil etmişdir. Bu da onun nəticəsi olmuşdur ki, köçən əhalinin çox hissəsi geri qaytımamışdır. Digər bir zəruri səbəb kimi paytaxt şəhərinin köçürülməsini misal göstərmək olar. Bu anda inzibati binalar yerini dəyişir və bu dəyişmə prosesi öz ardınca əsasən dövlət məmurlarının, dövlət qulluqçularının zəruri köç etməsi hallarını meydana gətirir. Məsələn, 1960-cı ilin 21 aprelində Braziliyanın paytaxt şəhəri Rio-de-Laneyrodan yeni salınmış Braziliya şəhərinə köçürüldü. “Braziliyanın pilot planı” “Plano Piloto” nın həyata keçirilməsinin nəticəsi olaraq, hal-hazırda şəhərin əhalisi 2 milyon yarımdan çoxdur. Konkret cari və dövri səbəblər. Miqrasiyanı yaradan sosial-iqtisadi-siyasi və mədəni faktorlar – ölkə daxilində və ölkələr arasında Cari miqrasiyaya daha çox əmək miqrasiyası aid edilə bilir. İstər ölkə daxilində, istərsə də ölkələr arasında əmək miqrasiyasının əsas səbəbi sosial faktorlardır. Əmək miqrasiyası yüksək əmək haqqına malik olan iş yerlərinin axtarışı ilə əlaqəli olur. Əmək miqrasiyası həm də dövrü olaraq həyata keçirilir. Dövrü miqrasiya cari miqrasiyanın aylıq, rüblük, yarımillik, illik və s. kəmiyyətindən meydana gəlir. Dövrü miqrasiyaya müddətli miqrasiyanı da aid etmək olar. Məsələn, təhsil müddətinin miqrasiyası, müəyyən uzun müddətli ezamiyyətlər, köçərlilik və s. kimi miqrasiyalar dövrü miqrasiyanın tərkibi kimi əhəmiyyət kəsb edir. Cari miqrasiyanın tərkibi –forma və növləri çoxluq təşkil edir. Məsələn, turistik miqrasiya, idman yarışlarında və digər daxili və beynəlxalq tədbirlərdə iştirak etmək, ölkədaxili və xarici ölkələr üzrə təhsil miqrasiyası, “rəqqaslı miqrasiya” və s. kimi miqrasiya formaları əsasən cari miqrasiyanın tərkibini təşkil edir.  Miqrasiya proseslərində göndərən və qəbul edən ölkənin hər birində ehtiyac amili mühüm rol oynayır. Miqrasiya proseslərində mənşə ölkənin əhalisi ehtiyacların ödənilməsi üçün başqa olan və resursları zəngin olan ölkələrə üz tuturlar. Məsələn, Filippindən və digər ölkələrdən xidmətçi kimi (ailələrdə işləməyə) Qətərə üz tutanlar çoxluq təşkil edir. Burada məcburi əmək də tətbiq olunur. Hindistanlılar, pakistanlılar, filippinlilər və digər Cənubi və Şərqi-Asiya ölkələrinin əhalisi istismara məruz qalırlar. Qastarbayeterlər burada əhalinin çox hissəsini təşkil edir.
Miqrasiyaya səbəb olan amilləri aşağıdakı kimi ümumiləşdirmək olar:   
Universal beynəlxalq amillər (digər dövlətlərin əhalisini cəlb etmək üçün)   
– sabit, möhkəm əsaslarla, eləcə də üfiqi və şaquli formada davamlı inkişaf yaşayan dövlətin mövcudluğu;
 – dövlətin dünyada mövcud olan sabit və təhlükəsiz statusu;
 – dövlətin yerləşdiyi regionun ümumi sabitliyi; 
– dövlətin digər dövlətlərlə “açıq qapı” siyasəti əsasında əlaqələr qurması;
 – dövlətin zəngin iqtisadi regionlarda, rayonlarda yerləşməsi;
– dövlətin ümumi iqtisadi inkişaf səviyyəsinin yüksək olması; 
– dövlətin dünyanın sənaye və iqtisadiyyat mərkəzlərindən biri kimi mövcud olan statusu; 
– dövlətin regional təsir imkanları və yüksək gəlirlər gətirmək potensialı;
 – dövlətdə yaşayan xalqların multikulturalizm əsasında mədəni əlaqələr strukturu; 
– ölkədə milli eqoizmin qeyri-ifrat dərəcəsi;
 – dövlətin beynəlxalq hüquqa olan hörməti, əməl etməsi, beynəlxalq etik normalara uyğun davranışı;
 – insan hüquqlarının yüksək səviyyəsinin mövcudluğu;
 – dövlətin beynəlxalq təşkilatlarda geniş təsir imkanlarının mövcudluğu;
 – dövlətin dini tolerantlığı; 
– ölkənin regional inteqrasiyasının və siyasi assosiasiyasının mövcudluğu;
 – ölkənin qanunvericilik bazasının güclü olması və ədalətli məhkəmə sisteminin mövcudluğu və s.
Konkret ölkədaxili amillər   
– iqtisadi inkişaf;
 – lazımi resursların (sosial resursların) mövcudluğu;
 – qanunvericiliyin mövcudluğu; 
 – dini tolerantlıq;
 – mədəni müxtəliflik;
 – etnoçalarlılıq; 
– miqrantlar üçün mövcud olan şəraitlər;
 – elm və təhsilin yüksək keyfiyyəti amili;
  – səhiyyənin yüksək keyfiyyətdə olması;
 – bütün sahələrdə olan xidmətlərin nisbətən yüksək səviyyəsinin mövcudluğu;
 – lazımi infrastrukturun mövcudluğu;
 – lazımi sosial müdafiənin, o cümlədən sosial sığortanın mövcudluğu;
 – naturalizasiyanın (immiqrantlar üçün) rahat şəkildə həyata keçirilməsi;
– sadələşdirilmiş miqrasiya qanunvericiliyinin olması və s.
Miqrasiyaya səbəb olan faktorları üç baza hissəyə bölmək olar:   
Məcburi amillər (şəraitin yaratdığı amillər) –buna reallıqlardan meydana gələn süni amillər demək olar
– minimal və orta səviyyəli sosial tələbatların ödənilməməsi amilləri;
– sosial resursların çatışmazlığı;
– dünyanın müasir inkişaf xüsusiyyətləri və dinamik inkişaf meyilləri; 
– baş verən müharibələr;
 – ölkədə və regionda baş verən müharibələr-münaqişələr və böhranlar;

                    
– siyasi idarəetmə rejimi amili və insanların öz ölkələrində hüquqlarının pozulması;
– inkişaf etmiş cəmiyyətlərlə kasıb cəmiyyətlər arasında uyğunsuzluğun mövcudluğu və real şəraitlərdə qeyritarazlıqların mövcudluğu prinsipi; 
– inkişaf etmiş cəmiyyətlərdə ideoloji təbliğatın yüksəkliyi.
                          
 Qeyri-məcburi amillər. İnsanların mövcud şəraitləri qəbul etmək istəklərinin olmaması-buna isə gələcək idealların qurulması və “ideal reallıqların” axtarılması kimi ad vermək olar.
 – insanların yetişkənlik səviyyəsinin-elmi, peşəkarlıq və mədəni-intellektual səviyyələrinin yetişməsi; 
– reallıqların imtina edilməsi (iqnor) və barışmamaq, real vəziyyətləri qəbul etməmək;
– maksimal həyat tərzinin formalaşdırmaq istəkləri; 
– arzular və xəyallar.
Zəruri amillər – bu, əsasən təbii fəlakətlər, fövqəladə vəziyyətlər və iqtisadi inkişafla əlaqədar olaraq baş verən yerdəyişmələrdən meydana gəlir.
Hər bir prosesə səbəb olan amillər həmin prosesin cəm halda məzmununu təşkil edən komponentlərin mahiyyətini üzərə çıxarır. Miqrasiya prosesləri də miqrasiyanın formalarını, mahiyyətini, məzmununu meydana gətirməkdədir. Prosesin forma və məzmununa sistemdaxili və sistemlərarası elementlər təsir edir. Bu elementlər təkanverici və cəzbedici olurlar.  Miqrasiyanı yaradan amilləri ümumi olaraq aşağıdaklar hesab etmək olar: – məcburi amillər (sosial, mədəni, hüquqi və siyasi resursların çatışmazlığı və qeyri-demokratik vəziyyətlər); – qeyri-məcburi amillər – daha yüksək həyat səviyyəsi axtarışı Miqrasiya ümumi və xüsusi hallarda hərəkətlərin axınını yaratdığından özündə müxtəlif forma və məzmunları əks etdirir. Miqrasiya məkan baxımından qitələrarası, onun tərkibi olaraq ölkələrarası (ölkə sərhədlərini keçməklə) və bir ölkə daxilində olur. Burada miqrasiyanın coğrafi məzmunundan və səbəblərindən irəli gələrək bir tipi kimi məkan forması meydana gəlir. Miqrasiyanın məkan forması, eləcə də onun digər məzmun və formaları (bu formalar artıq peşə fəaliyyəti ilə əlaqədar da yaranır) başlıca olaraq miqrasiya proseslərinin bütün dünyanın əhatə etməsi ilə və iqtisadiyyat və sosial sahələri əhatə etməklə əlaqədar meydana gəlir. Hətta onu da qeyd etmək olar ki, miqrasiyanın məkan forması içərisində makro miqyasda Avro-Asiya miqrasiyası, Afro-Asiya miqrasiyası, Avro-Amerika miqrasiyası, Afro-Amerika miqrasiyası, Asiya-Amerika miqrasiyası, Avro-Avstraliya miqrasiyası meydana gəlmişdir. Bu baxımdan da miqrasiyanın məkan üzrə miqyas ölçülərinə görə forması yaranır: makromiqrasiya və mikromiqrasiya. Coğrafi məkan üzrə makromiqrasiyaya qitələrararası, regionlararası, ölkərlərarası miqrasiyanı aid etmək olar. Coğrafi məkan üzrə mikromiqrasiyaya isə ölkədaxili miqrasiyanı aid etmək olar.  Miqrasiya proseslərinin tərkibi baxımından da miqrasiyanın makro və mikro formasını göstərmək olar. Bu baxımdan miqrasiyanın xalqların kütləvi köçünü (xalqların böyük bir hissəsinin və ya da tam hamısının) təşkil edən makro formasını, eləcə də fərdi əsaslı mikro formasını qeyd etmək olar. Burada makro ilə mikro arasında ortalıq həcmə malik olan miqrasiya proseslərini də qeyd etmək mümkündür. Belə ki, urbanizasiya, ruralizasiya, sərmayələrin (transmilli korporasiyaların) meydana gətirdiyi miqrasiyanı tərkib baxımından orta həcmli miqrasiya kimi qəbul etmək olar. Bununla yanaşı, ailələrin, elm və təhsil adamlarının, turistlərin miqrasiyasının isə fərdi əsaslara söykənən mikro forması mövcud olur. Ezamiyyətlə əlaqədar olaraq da miqrasiya mövcud olur və bu, zamanlı miqrasiyanı meydana gətirir.  Zaman (müddət) etibarilə miqrasiya müvəqqəti (müəyyən müddət üçün) və daimi xarakterə malik olur. Daimi miqrasiya prosesləri sonda bir çox hallarda vətəndaşlığı qəbul etmə ilə nəticələnir.
Miqrasiyanın tiplərini: formalarını aşağıdakı şəkildə ümumiləşdirmək olar:   
Zamana görə forma alan miqrasiya  
– müvəqqəti miqrasiya;
– mövsümi miqrasiya-turistik miqrasiya və kənd təsərrüfatı işçilərinin miqrasiyası;  – uzun və qısa müddətli miqrasiya;
– daimi miqrasiya – bu naturalizasiya ilə nəticələnə bilir;   
Məkan miqrasiyası  
– urbanizasiya – sənayeləşmə miqrasiyası; 
 – ruralizasiya– şəhərlərdən kəndlərə axın miqrasiyası;
 – köçərlilik və ziyarət; 
 – ekzistensial miqrasiya;  
Tərkib məzmununu görə forma alan miqrasiya   
– zəruri və fövqəladə miqrasiya; 
– məcburi miqrasiya  – bu, daha çox müharibələrin nəticələri olaraq meydana gəlir – qaçqınlılıq və məcburi köçkünlülüklə nəticələnir.  
Məzmununa görə ümumən növlərə ayrılan miqrasiya: sosial, elmi, siyasi, hümanitar miqarsiya, dünyəvi miqarsiya Miqarsiyanın növlərinə tərkib məzmunu baxımından həmçinin aşağıdakıları aid etmək olar:
   – sosial-maddi –iqtisadi miqrasiya – əmək miqrasiyası;
  – elmi miqrasiya;
  – siyasi miqrasiya;
 – humanitar miqrasiya;
  – dünyəvi miqrasiya

Miqrasiyanın digər formaları-tərkib baxımından: 
 – ailə miqarsiyası; 
– gənclər miqrasiyası;
 – alimlərin və mütəxəssislərin miqrasiyası (“beyin köçü”);
 – qadınların miqrasiyası-burada cinsi istismara məruz qalma (beynəlxalq qadın alverinin nəticəsi olan miqrasiya);
  – qaçqın və məcburi köçkünlərin miqrasiyası
 – uşaqların övladlığa götürülməsi
  Miqrasiyanın növlərini universal tərkib və məzmun baxımından sosial, siyasi və mədəni olmaqla, üç baza tərkibə ayrımaq olar:
  – sosial miqrasiya. Bura məişət amilini qeyd etmək olar
 – siyasi miqrasiya. Bura xalqların köç etmələri, müharibələr nəticəsində yaranan miqrasiyalar (qaçqınların miqrasiyası), sərhədlər ətrafı miqrasiya, mühacirlərin köçü amilini qeyd etmək olar;
  – mədəni əsaslı miqrasiya isə daha çox mədəni amillərə və adət-ənənələrə əsaslanır. Məsələn, yeni adətlər (Qərb mədəniyyəti) şərtləri altında yaşamaq istəyən şəxsləri buna nümunə göstərmək olar.
Miqrasiya tarixən ilk gəlmələrlə yerli əhali, sonrakı gəlmələrlə ilk gəlmələr arasında müəyyən problemlərin yaranmasının əsaslarını meydana gətirir. Məsələn, Amerikaya XIX əsrdə yeni gələnlərin axını Amerikada doğulanların müəyyən fraksiyaları arasında, başlıca olaraq, Anqlo-sakson protestant əhali arasında anti-immiqrant hissini oyatdı. Yeni gələnlər iş yerləri üçün tez-tez arzuolunmaz rəqib təəssüratı bağışlayırdılar. Bu baxımdan çoxlu sayda katoliklər, xüsusilə irlandiyalılar dini inanclarına görə diskriminasiyaya məruz qaldılar. 1850-ci ildə anti-immiqrant, Anti-Katolik Amerika Partiyası (Know Nothing) immiqrasiyanı ciddi şəkildə cilovlamağa cəhd göstərdi, hətta ABŞ-ın keçmiş prezidenti Milard Filmorun (1800-1874) 1856-ı ilin prezident seçkilərində namizədliyini irəli sürdü. Miqrasiya həmçinin məcburən köçürülən insanların öz doğma yurdlarından məhrum olmalarına yol açır. Məsəılən, Azərbaycan torpaqlarının Ermənistan tərəfindən işğalının nəticəsi olaraq Suriyadan gələn erməni köçkünlər və dünyanın başqa ölkələrindən gələn ermənilər məcburi qaydada Azərbaycanın işğal altındakı ərazilərinə məskunlaşdırılır. Bu da beynəlxalq konvensiyalara ziddir. Bu məcburi köç prosesi azərbaycanlıların öz tarixi torpaqlarına qayıtmalarında müəyyən problemlərin yaranmasına yol açır.  Miqrasiya öz-özlüyündə dünyanın mədəni-humanitar və sosial baxımından bütövləşməsinə, xalqlararası əlaqələrin zənginləşməsinə, mədəniyyətlərin transfertinə, mədəniyyət ünsürlərinin yerdəyişmələrinə və qarışmalarına səbəb olsa da, eləcə də bu istiqamətdə bütövlüyə (dünya bütövlüyünə) xidmət etməklə yanaşı, dünyanın müəyyən bucaqlar üzrə birtərəfli – qeyri-tarazlı inkişafına səbəb olur. Əhalinin toplum halda köçü sayəsində dünyanın məkan üzrə təbii əhali nisbəti pozulur və bu da özlüyündə dünyanın güc mərkəzlərinin yaranmasına gətirib çıxarır. Miqrasiya dünya üzrə makro və mikro problemləri yaradır. Makro problemlər əsasən qeyri-tarazlı inkişafa səbəb olur. Məsələn, işçi qüvvələri, elmi potensial, kadr axını daha çox inkişaf etmiş ölkələrdə cəmləşir. “Beyin axını” beyini buraxan ölkənin elmi-texniki baxımdan geridə qalmasına xidmət edir. Miqrasiyanın mənfi xüsusiyyətlərindən biri də onun dünya münasibətləri sistemində qeyri-tarazlığı yaratmasından ibarət olur. Dünyanın elmi potensialı müəyyən istiqamətlərə axın edir, axın etmiş elmi potensial birtərəfli inkişafın əsaslarını yaradır. Miqrasiya özünün arxasınca yeni miqrasiya axınlarını yaradır və bu da inkişafın daha da sürətlənməsinə səbəb olur. İnkişaf etmiş cəmiyyətlərdə olan sosial sıçrayış əks cəmiyyətlərdə uyğunsuzluğu meydana gətirir. Miqrasiyanın meydana gətirdiyi problemlərdən biri də gənclərin ölkəni tərk etmələri ilə maddi resurlar arasında ardıcıl əlaqələrin qırılması amilləri olur. Bu da ölkənin gələcək taleyini şübhələr altında qoyur.  Beynəlxalq miqrasiyaya təkan verən və dövlətlər tərəfindən sadələşdirilmiş siyasət də mövcuddur. Beynəlxalq miqrasiyanı meydana gətirən səbəblər içərisində dövlətlərin immiqrantlar üçün sadələşdirilmiş pasport rejimlərini də tətbiq etmələri olur. 15 fevral 2014-cü il tarixli məlumata əsasən, BMT-nin 2013-cü ildə gənclərin vəziyyəti və xüsusi ilə gənc miqrantların müasir dünyaya verdiyi töhfələr və onların qarşılaşdığı çağırışlarla bağlı hesabatı açıqlanıb.157 Təşkilatın iqtisadi və sosial işlər üzrə departamentinin təqdim etdiyi hesabata əsasən, bu gün dünyada 232 milyon miqrant var. Onların 30 faizi 29 yaşdan aşağı olan gənclərdir. Sənəddə miqrantların verdiyi töhfələr də sadlanır. Miqrantlar məskunlaşdığı ölkələrdə çalışırlar, pul qazanırlar və gəlirin bir hissəsini vətənlərinə göndərirlər. Bununla da öz doğma ölkələrinə maddi cəhətdən kömək göstərirlər. Həmçinin miqrantlar onları qəbul edən ölkələrin sosial və mədəniyyət strukturunu da zənginləşdirirlər. Miqrasiyaya səbəb olan amillər çoxaspektlidir. Belə ki, BMT-nin 2013-cü ildə gənclərin vəziyyəti və xüsusi ilə gənc miqrantların müasir dünyaya verdiyi töhfələr və onların qarşılaşdığı çağırışlarla bağlı hesabatında qeyd olunur ki, iqtisadi, ekoloji və demoqrafik amillərin təsiri insanları miqrasiya etməyə məcbur edir və bu tendensiya artır. Sənəddə həmçinin qeyd olunur ki, yaxşı təhsil və iş imkanlarının axtarılması, müharibədən, təbii fəlakətlərdən xilas olunmaq gənclər arasında miqrasiyaya səbəb olan amillərdəndir. 
Miqrasiyanın şərtləndirdiyi – meydana gətirdiyi vəziyyətlər (problemlər): 
 – birtərəfli inkişaf;
 – sistemlərarası qeyri-tarazlıq;
 – cəmiyyətlərarası uyğunsuzluq; 
– əmək resurslarının çatışmazlığı;
 – milli kadrların və digər əmək ehtiyatlarının maraqlarının zərbə altında qalması;  – bir dövlətin digər dövlət üzərində üstünülüyü (təsirlər etmək baxımından) və s.
Miqrasiyanın şərtləndirdiyi (meydana gətirdiyi) müsbət amillər:
  – dünya üzrə inteqrasiya; 
– dünyanın siyasi bütövlüyü;  
– regionlararası inteqrasiya;
 – mədəniyyətlərin qovuşması; 
– dövlətlərarası qarşılıqlı təsirlərin formalaşması;
  – dini tolerantlıq;
 – multikulturalizm və mədəni sintezlilik, yeni nəticələrin əldə edilməsi;
 – insan üçün yüksək həyat tərzinin formalaşması;
 – insan hüquqlarının qorunması (məcburi deportasiyadan, qaçqınlıq və məcburi köçkünlükdən yaranan problemə görə, siyasi vəziyyətlərdən və müharibələrdən qorunmalar zamanı).
Təbii ki, dünyanın bütün insanları ayrı-ayrı coğrafi regionlarda məskunlaşmışlar. Bu məskunlaşma qeyritarazlıqlar üzrə dünya iqtisadi, siyasi və etnososial vəhdət sistemini meydana gətirmişdir. Dünyanın əhali və sosiodemoqrafik, etno-mədəni vəhdətlik sistemi məhz ayrı-ayrı regionlarda yaşayan müxtəlif etnik mənşəli insanların sosial münasibətlərindən, sosial əlaqələr vəhdətindən meydana gəlir. Dünyada təbii ehtiyatların qeyri-taraz formada paylanması, dövlətlərin fərqli əhali, ərazi, coğrafi mövqe, iqtisadi, siyasi inkişaf göstəriciləri, eyni zamanda iqlim və ekologiya şəraiti, həmçinin cəmiyyətlərin və dövlətlərin fərqli rejim (idarəolunma) xüsusiyyətləri xalqların köçünü meydana gətirməkdədir. Dövlətlər arasında xarici siyasətin, bu baxımdan beynəlxalq münasibətlərin şərtlənməsinin kriteriyaları həm də beynəlxalq əmək ehtiyatlarının axınlarını meydana gətirir. Horizontal qaydada dünyanın siyasi, etnomədəni dinamikası, insanların hərəkət axınları axınların mənbə və mənşəyini, eləcə də bu iki obyekt arasında axın tranzitlərini meydana gətirməkdədir. Bü gün dünyada sərt sərhədlər rejimləri qəbul olunmayır. Eləcə də şüurun, intellektin artmaqda olan səviyyəsi və ona təsir edən kommunikativ şəbəkələr dünyanın vahid informasiya məkanı məhz ümumi bütövləşməni tələb etməkdədir. Bununla yanaşı, çox təəssüf hissi ilə qeyd etmək olar ki, şüurun inkişaf etdiyi və siyasi yanaşmanın yumşalmaqda olduğu mövcud zamanlarda ayrı-ayrı regionlarda böyük dövlətlərin maraqlarının təmin edilməsi uğrunda həyata keçirilən müharibələr, silahlı qarşıdurmalar əhalinin məcburi miqrasiyasını da meydana gətirməkdədir.
Dünya üzrə miqrasiyanı cəzb edən amillər (ayrı-ayrı ölkələrə miqrasiyanın cəlb olunması əsasları). Miqrasiyaya səbəb olan, bu prosesi şərtləndirən amillər çoxdur.Bu amillər kompleks xarakter kəsb etməklə universal və xüsusi əhəmiyyətə malik olur. O ölkələrə miqrasiya daha çox olur ki, həmin ölkələrdə mövcud həyatın tələbatları üçün zamana müvafiq olaraq bir çox şərait amilləri kompleks şəkildə mövcuddur. (Məsələn, ABŞ və Avropa ölkələrini buna nümunə göstərmək olar).
                            
 Bu gün elə ölkələr var ki, həm miqrant qəbul edir, həm də əhalisi miqrasiyaya məruz qalır. Azərbaycana Asiya ölkələrindən, Türkiyədən insanlar gəlirlər, Azərbaycandan da köç edirlər. Bu baxımdan dünyada miqrasiya proseslərinin müşahidə olunduğu mərkəzlər formalaşır. Belə mərkəzlərə dünyanın köç mərkəzləri kimi adlar da vermək olar.Miqrasiya və urbanizasiya inkişaf etməkdə olan ölkələrə zərbələr vurur.
Beynəlxalq miqrasiya tranzitləri. Beynəlxalq miqrasiya axınları bu prosesin tranzitini (bütün formalarını – məcburi və qeyri-məcburi formalarını- özündə əks etdirməklə, məsələn, əmək miqrasiyası, elm və təhsil miqrasiyası, qadınların cinsi istismarı üzrə beynəlxalq tranzitlər və s.) meydana gətirmişdir. Tranzitlər əsasən emiqrant mərkəzləri (mənşə ölkələr, göndərən ölkələr) ilə immiqrant qəbul edən mərkəzlər arasında olan trayektorik axınlardır. Bu tranzitin həmçinin qitələrdaxiliölkələrarası və qitələrarası-ölkələrarası formaları mövcuddur. Tranzitlər əhali köçünü və axınının kəmiyyətini meydana gətirir. Beynəlxalq tranzitlər sərhədlərətrafı – regional və regiondan kənar olmaqla, iki mühüm formaya malik olur. Məsələn, Cənubi Qafqaz-Rusiya; Mərkəzi-Asiya-Rusiya; Türkiyə-Cənubi Qafqaz; Cənubi-Qafqaz-Türkiyə; MeksikaABŞ; Ukrayna-Rusiya; Ukrayna-Polşa kimi tranzitlərregional-sərhədlərətrafı (sərhəd dövlətləri); TürkiyəAlmaniya; Çin-ABŞ; İran-ABŞ; Cənubi-Koreya-ABŞ; ÇinKanada; Hindistan-ABŞ; Pakistan-ABŞ; Filippin-ABŞ; ÇinAzərbaycan və s. kimi tranzitlər isə regionlararası xarakterə malik olur. Bu baxımdan da beynəlxalq yüklü tranzitlər və ayrı-ayrı regionlar üzrə miqrasiya mərkəzləri meydana gəlir.  Tədqiqatçılar miqrasiyanın tarixi-coğrafi -tranzit əsaslarını aşağıdakı kimi göstərirlər:
     
1. Yeni torpaqların mənimsənilməsinə əsaslanaraq, yaşayış yerinin dəyişməsi, köçmə ilə xarakterizə olunan miqrasiya. Buna aid olunur: Böyük coğrafi kəşflər dövründən başlayaraq, yeni kolonial ərazilərə insanların köçürülməsi; – zənci qulların XVI-XIX əsrlərdə Afrikadan Amerikaya məcburi köç etmələri; – XIX əsrdə Avropa ölkələrində “miqrasiya partlayışı”nın baş verməsi. Kapitalizm dövründə boş qalmış torpaqlara insanların kütləvi axını buna nümunədir. Ən çox belə miqrantları Böyük Britaniya, Almaniya, İtaliya, Fransa, İspaniya kimi ölkələr vermişlər. Onlar ABŞ, Kanada, Braziliya, Argentina, Avstraliya və Cənubi Afrikaya köç etmişlər.
2. Əmək miqrasiyası. Bu, əmək müqaviləsi ilə bağlı olan miqrasiyadır. Hal-hazırda inkişaf etmiş ölkələrdə əmək müqaviləsi ilə 25 milyondan çox əməkçi miqrant çalışır. Bu məsələdə əsas yeri özündə iqtisadi faktorları cəmləşdirən “beyin axını” tutur. Bu, əsasən İkinci Dünya müharibəsindən sonra baş verib, hansı ki, bu dövrdə Almaniyadan ABŞ-a fizika, raket düzəltmə və digər sahələr üzrə mütəxəssislər aparılıb. Alimlərin əsas axını XX əsrin 60-70-ci illərində baş verib. ABŞ, Kanada və Fransaya alim kütləsi daxil olub. Son illərdə “beyin axını” Hindistan, Filippin və keçmiş SSRİ 

Miqrasiyanın tarixi-siyasi səbəbləri də qeyd olunur:  
– Faşist Almaniyasından, İtaliyadan və frankist İspaniyasından yarım milyon vətəndaşın emiqrasiyası; 
– Oktyabr inqilabından sonra Rusiyaya emiqrasiya; 
– general Pinoçetin Çilidə hakimiyyətə gəlişindən sonra baş verən emiqrasiya; 
– Asiya və Afrika ölkələrinin kolonial asılılıqdan azad olunmasından sonra ağdərili əhalinin bu ərazilərə köç etmələri; 
– İkinci Dünya müharibəsi dövründə işğal olunmuş ölkələrdən Almaniyaya 10 milyon nəfər əhalinin məcburi deportasiyası.respublikalarına böyük təsirlərini göstərib.
Əməkçi immiqrantların ən mühüm mərkəzləri Mərkəzi Avropa olmuşdur. Mərkəzi Avropaya Cənubi Avropadan (İspaniya, Portuqaliya, İtaliya, Yunanıstan, Yuqoslaviya), Asiyadan (Hindistan, Pakistan, Türkiyə) və Şimali Afrikadan (Əlcəzair, Liviya, Misir) emiqrant axını mövcuddur. miqrasiyanın sərhədyanı (sərhədətrafı) forması da mövcuddur. Bu forma qonşu dövlətlərin sərhədyanı yaşayış məskənlərində işləmə formasını özündə əks etdirir və demək olar ki, müvəqqəti xarakter kəsb edir. Məsələn, Qazaxıstanın Rusiya ilə sərhəddində-Çimkent vilayətində-sərhədyanı miqrasiya meydana gəlmişdir. Bu vilayətdə sərhədlər qonşu kəndlərlə ayarılır. Belə hesab olunur ki, Qazaxıstanla Rusiya arasında miqrasiyanın xarakterində qlobal fərqlər yoxdur. Bu, yalnız coğrafi xarakter kəsb edir. Belə ki, Qazaxıstan miqrasiya axınları üçün tranzit rolunu oynayır. Qazaxıstanla Rusiya arasında isə faktiki olaraq məxsusi miqrasiya yoxdur. Mərkəzi Asiyadan isə iş tapa bilməyən gənclər daha çox Rusiyaya üz tuturlar, onlarda yerli reallıqları bilməmək və rus dilində danışa bilməmək problemləri yaşanır.
Miqrasiya tarixi Amerika ölkələrində metislərin,mulatların,samboların meydana gəlməsini zəruri etmişdir. Kanadada olan ikidillilik, həmçinin Cənubi Amerikada ispan və portuqal dillərinin yayılması, Hindistanda ingilis dilinin meydana gəlməsi, Əlcəzairdə fransız dilinin peydah olması immiqrasiya ilə bağlı olmuşdur.
Dünyanın miqrasiya mərkəzləri formalaşmışdır. Bu mərkəzlər əsasən-ABŞ və Kanadadan ibarət olan Şimali Amerika mərkəzi; Avropa mərkəzi; Rusiya mərkəzi; Avstraliya-Yeni Zelandiya mərkəzi və Yaxın Şərqin Neft ölkələri mərkəzləridir. Vaxtilə, orta əsrlərdə miqrasiyadan meydana gələn Cənubi Amerika və Mərkəzi Amerika mərkəzləri hal-hazırda daha çox mənşə ölkə rollarını oynayırlar. Buradan, məsələn, Meksikadan və digər Mərkəzi Amerika ölkələrindən insanlar ABŞ və Kanadaya üz tuturlar. Rusiya SSRİ dağıldıqdan sonra yeni bir mərkəzə çevrilmişdir. Yeni iqtisadi münasibətlər bu ölkəyə bir tərəfdən Qərb kapitalını cəlb edir, digər tərəfədən də Asiya ölkələrinin, keçmiş SSRİ ölkələrinin əhalisini cəlb edir. Rusiyada miqrantların iki böyük forması meydana gəlir: kapitalın, sistemli korporasiyaların gətirdiyi işçi miqrasiyası-bunun istiqaməti əsasən Qərb ölkələrindəndir; Asiya ölkələrinin daha çox fərdi və pərakəndə forma alan işlçi miqrasiyası.  Dünyada əhalinin inkişaf etmiş ölkələrdən inkişaf etməkdə olan ölkələrə axınları da müşahidə olunmaqdadır. Yeni inkişaf dövrünü yaşayan ölkələr ucuz həyat xərcləri məkanlarını axtaran inkişaf etmiş ölkələrin əhalisi üçün cəlbedici olur. Məsələn, Avropadan Türkiyəyə köçüb gələnlər də vardır. Dünyanın miqrasiya mərkəzlərini mənşə (emiqrasiya) və təyinat (immiqrasiya) mərkəzlər olmaqla iki böyük məkana ayırmaq olar. Mənşə mərkəzlər rolunda Asiya (Çin, Hindistan, Cənubi-Şərqi Asiyanın digər ölkələri), Afrika, Latın Amerikası mühüm yer tutur. Keçmiş sosialist düşərgəsinin yerləşdiyi Avropa məkanları (məsələn, Rumıniya, Bolqarıstan, Moldova, keşmiş Yuqoslaviya, Ukrayna) da mənşə mərkəzlərini meydana gətirirlər. Bu ölkələrdən həm inkişaf etmiş, həm də inkişaf etməkdə olan ölkələrə axınlar mövcuddur.  
Nəticə:Dünyanın ən böyük immiqrasiya mərkəzini ABŞ və Kanada aid olmaqla Şimali Amerika mərkəzi kimi qəbul etmək olar.  
Miqrasiya prosesləri qloballığın (qloballıq dedikdə, burada həm proseslərin kəmiyyəti, yəni həcmi nəzərdə tutulur, həm də proseslərin tərkib ünsürləri nəzərə alınır) tərkibidir və qloballaşma dərinləşdikcə miqrasiya da dərinləşir. Dərinləşmə o halda baş verir ki, daha çox elementlər hərəkət vəziyyətinə gətirilir və əhatə məkanı genişlənir. Miqrasiya prosesləri zaman-zaman ölkələr daxilində və ölkələr arasında əhatələnir və genişlənir. Bu proseslərin son zamanlarda nizamlama baxımından sadələşməsi halları yaşanır. Miqrasiya inteqrasiyanı yaradır və ümumən bir pozitiv proses olaraq elementlərin yerdəyişməsi hesabına dünya bütövlüyünə xidmət etmiş olur. Miqrasiya prosesləri özündə müxtəlif məzmunları əks etdirdiyinə görə konseptual forma alır, geniş məzmunlu olur. Hər bir prosesdə olduğu kimi, miqrasiyanın da məxsusi və universal mənaları üzə çıxır. Bu cəhətlər bütün hallarda yanaşma bucaqlarından meydana gəlir. Miqrasiya həm də qlobal proseslərin meydana gəlməsində rol oynayır. Miqrasiya özü ilə axınları yaradır və axınların tərkibi elə miqrasiyanın istiqamətlərini formalaşdırır. Konseptual məzmun etibarilə hesab etmək olar ki, miqrasiya proseslərinin müxtəlif tərkibi mövcuddur. Burada forma və mahiyyət xüsusi önəm kəsb edir, forma və mahiyyətin məkan formaları mövcud olur. Miqrasiya fəlsəfi-elmi baxımdan predmet və obyektə çevrilir.  Mətndəki sintezlərdən bəzi analizlər əldə olunub və ümumiləşdirilmələr aparılıb. Yeni tezislər və istiqamətlər müəyyənləşib. Sintezlər və ayrılmalar zamanı yeni sintezlər meydana gəlib və ümumiləşdirilmələrin tərkibi genişlənib. Bu baxımdan da aşağıdakı tezis və analiz istiqamətləri müəyyən olunub: 
 Elmi obyekt və predmet baxımından, 
  -miqrasiya proseslərdən və hadisələr cəmindən ibarətdir;
 -miqrasiya fənn olaraq, qarışıq elmlərin obyekti və predmetidir;
-miqrasiya prosesləri dövlətçilik və beynəlxalq münasibətlər tarixi ilə vəhdət təşkil edir, onlardan ayrılmazdır, atributivdir;
 -dövlətçilik və beynəlxalq münasibətlər tarixi həm də ayrıca miqrasiya proseslərinin tarixini yaradır; 
-miqrasiya prosesləri (burada köçlər) dövlətlərin yaranmasına səbəbdir; 
-yeni dünyanın etno-mədəni və siyasi sistemi miqrasiyadan asılı olmuşdur
Forma və məzmun baxımından,   
-miqrasiyanın əmələ gəlməsi səbəbləri onun nəticələrini müəyyən edir;
 -miqrasiyanın səbəbləri formanı yaradır; 
-formalar məzmuna bağlı olur;
 -formalar ibarətdir: sahələr üzrə- iqtisadi-sosial və qeyriiqtisadi; inzibati və qeyri-inzibati; siyasi, qeyri-siyasi; mədəni; humanitar; sosial və s. -formalar ibarətdir: məzmun aspektləri ilə- iradi və qeyriiradi; zəruri; məcburi; könüllü və s.
 -formalar ibarətdir: məkan baxımından-ölkədaxili və beynəlxalq; ölkədaxili-urbanizasiya və ruralizasiya; ölkələrarası-immiqrasiya və emiqrasiya;
 -ölkələr bölünür: mənşə (göndərən) və təyinat (qəbul edən) ölkələrə;
  -mənşə ölkələr statistika baxımından qruplaşır; təyinat ölkələr də qruplaşır və dünya immiqrasiya və emiqrasiya mərkəzləri meydana gəlir.  Miqrasiya axını dünya üzrə əmək bazarlarını, həm də böyük bazarları yaradır. Kapital köçü dövlətlərarası və dövlətlərdaxili mikro və makro proseslərə təsir edir. İmmiqrasiya demoqrafik proseslərin formalaşmasında mühüm rol oynayır və əhalinin etnik-mədəni tərkibini yaradır.

